
عَنْ أَبِي سَعِيدٍ الخُدْرِيِّ رَضِيَ اللّهُ عَنْهُ قَالَ سَمِعْتُ
رَسُولَ اللَّهِ صَلَّى اللَّهُ عَلَيْهِ وَسَلَّمَ يَقولُ: «خَيْرُ
.(المَجَالِسِ أَوْسَعُهَا» (رواه أبو داود

Имом Абу Довуд Абу Саид ал-Худрий розияллоҳу анҳудан ривоят
қилган ҳадисда Расулуллоҳ соллаллоҳу алайҳи ва саллам: «Ўтирадиган
жойларнинг яхшиси кенгроқ бўлганидир», дедилар.

عَنْ أَبِي سَعِيدٍ الخُدْرِيِّ رَضِيَ اللّهُ عَنْهُ عَنْ النَّبِيِّ
صَلَّى اللَّهُ عَلَيْهِ وَسَلَّمَ قال: «إِيَّاكُمْ وَالجُلُوسَ فِي
الطُّرُقَاتِ» قَالُوا يَا رَسُولَ اللَّهِ مَا لَنَا بُدٌّ مِنْ
مَجَالِسِنَا نَتَحَدَّثُ فِيهَا قَالَ رَسُولُ اللَّهِ صَلَّى
اللَّهُ عَلَيْهِ وَسَلَّمَ: «فَإِذَا أَبَيْتُمْ إِلا المَجْلِسَ
فَأَعْطُوا الطَّرِيقَ حَقَّهُ» قَالُوا وَمَا حَقُّهُ قَالَ: «غَضُّ
البَصَرِ وَكَفُّ الأَذَى وَرَدُّ السَّلامِ وَالأَمْرُ
.(بِالمَعْرُوفِ وَالنَّهْيُ عَنْ المُنْكَرِ» (متفق عليه

Абу Саид ал-Худрий розияллоҳу анҳудан ривоят қилинган муттафақун
алайҳ ҳадисда Пайғамбар соллаллоҳу алайҳи ва саллам: «Кўчаларда
ўтирманглар» дедилар. Саҳобалар: «Ё Расулаллоҳ, баъзан ўтиришга
мажбур бўлиб қоламиз, баъзан гаплашиб қоламиз» дейишди.
Расулуллоҳ соллаллоҳу алайи ва саллам: «Агар ўтиришга мажбур
бўлиб қолсангиз, йўлнинг ҳаққини ўтаб қўйинглар » дедилар. «Ҳаққи
нима?» дейишди. «(Ўтган кетганга) кўзни тикмаслик, озор
етказмаслик, салом берганга алик олиш ва маъруф ишларга буюриб,
мункар ишлардан қайтариш», дедилар.

عَنْ أَبِي مُوسَى رَضِيَ اللَّهُ عَنْهُ عَنْ النَّبِيِّ صَلَّى
اللَّهُ عَلَيْهِ وَسَلَّمَ قال: «مَثَلُ الجَلِيسِ الصَّالِحِ
وَالسَّوْءِ كَحَامِلِ المِسْكِ وَنَافِخِ الكِيرِ فَحَامِلُ

المِسْكِ إِمَّا أَنْ يُحْذِيَكَ وَإِمَّا أَنْ تَبْتَاعَ مِنْهُ
وَإِمَّا أَنْ تَجِدَ مِنْهُ رِيحًا طَيِّبَةً وَنَافِخُ الكِيرِ
إِمَّا أَنْ يُحْرِقَ ثِيَابَكَ وَإِمَّا أَنْ تَجِدَ رِيحًا
(خَبِيثَةً» (رواه البخاري

Абу Мусо ал-Ашъарий розияллоҳу анҳу ривоят қилган муттафақун
алайҳ ҳадисда Расулуллоҳ соллаллоҳу алайҳи ва саллам: «Яхши
суҳбатдош билан ёмон суҳбатдошнинг мисоли мушк сотувчи (аттор)
билан (темирчининг) босқонига дам урувчига ўхшайди. Мушк сотувчи
ё мушкидан сизга ҳадя қилади ё ундан сотиб оласиз ё ҳеч бўлмаса
ундан хушбўй атр ҳидини топасиз. Босқонга дам урувчи эса ё
кийимингизни куйдиради ё эса ундан бадбўй ҳид топасиз», дедилар.

عَنْ أَبِي هُرَيْرَةَ رَضِيَ اللَّهُ عَنْهُ عَنْ النَّبِيِّ صَلَّى
اللَّهُ عَلَيْهِ وَسَلَّمَ قال: «مَا جَلَسَ قَوْمٌ مَجْلِسًا لَمْ
يَذْكُرُوا اللَّهَ فِيهِ وَلَمْ يُصَلُّوا عَلَى نَبِيِّهِمْ إِلا
كَانَ عَلَيْهِمْ تِرَةً فَإِنْ شَاءَ عَذَّبَهُمْ وَإِنْ شَاءَ
.(غَفَرَ لَهُمْ» (رواه الترمذي

Имом Термизий Абу Ҳурайра розияллоҳу анҳудан ривоят қилган
ҳадисда Расулуллоҳ соллаллоҳу алайҳи ва саллам: «Қайси қавм бир
мажлисда ўтирсалар-у, Аллоҳ таолони зикр қилмасалар ва
Пайғамбарларига саловот айтмасалар, қиёмат куни уларга бу мажлис
ҳасрат бўлади. Аллоҳ хоҳласа уларни азоблайди ва хоҳласа кечириб
юборади», дедилар.

Шарҳ:

Динимизда мажлис ва ўтиришларнинг риоя қилиниши керак бўлган
ўзига хос одоблари бор. Расулуллоҳ соллаллоҳу алайҳи ва саллам

мажлислар хайрли, баракотли, Аллоҳ таоло рози бўладиган мажлис
бўлишига йўллаб, унинг одобларини таълим берганлар.

Бугунги дарсдан олинадиган фойдалар:

Ўтириладиган жойларнинг кенгроқ бўлиши мустаҳаб.1.
Йўлда ўтирганда унинг ҳаққини адо этиш лозим.2.
Йўлнинг хақлари – ўтган кетганларга қарамаслик, йўловчиларга3.
озор етадиган нарсаларни йўлдан даф қилиш ва амру-маъруфга
буюриб, мункар ишлардан қайтариш.
Яхши суҳбатдошлар билан ҳамсуҳбат бўлиб, ёмон4.
суҳбатдошлардан узоқ юриш суннат.
Аллоҳ таолонинг номи ёдга олинмайдиган мажлислардан5.
узоқлашиш керак.


